Socialistas del Parlamento de Navarra parlamentu-taldeko foru parlamentari Amanda Acedo Suberbiola andreak galdera egin du Informazioaren eta Komunikazioaren Teknologiak (IKT) sektorearen plan estrategikoari buruz. Hona Berrikuntza, Enpresa eta Enplegu kontseilariaren erantzuna:
1. IKT sektorearen plan estrategikoa egun garatzen ari da, eta etengabeko ebaluaziopean dago. Hori horrela izanik, oraindik ez da likidatu, eta beraz, ez da bidezkoa galderan planteatzen den dokumentazioa bidaltzea.  
Gogorarazi behar da IKT sektorearen plan estrategikoa 2004. urtean hasi zela prestatzen. Plan hori informatikari buruzko mahaia deiturikoaren karietara planteatu zen, eta mahai hartatik ere Atana eskualdeko IKT enpresen lehen elkartea sortu zen. Uneotan, Atana osatzen dute sektoreko 70 enpresak baino gehiagok.
Beraz, uneotan, IKT sektorearen plan horren jarduerak aurrera eramaten ari dira, eta jarraipen bat egiten ari da jakiteko jarduera horiek egiten ari diren ala ez. Jarduera horiek laburbilduta jaso dira dokumentu honi atxikitako I. eranskinean, non ikus daitekeen ezen aurreikusitako jardueren betetze-maila, amaitu gabe egon arren, dagoeneko %77ra heltzen dela.

2. IKT sektorearen plan estrategikoan proposatzen da cluster bat sortzea sektorea dinamizatze aldera.
2006. urtean zehar, II. Plan Teknologikoaren esparruan, proiektu bat jarri zen abian IKT sektoreko clusterra dinamizatzeko. Proiektu horrek ez zuen barne hartzen Cluster Elkarte bat gauzatzea erakunde juridiko gisa, baizik eta interes-taldeak sortzea eta horien dinamizazioa egitea. Cluster kontzeptua ez da definitzen erakunde juridiko moduan; bere xedea da enpresen eta beste eragile batzuen arteko harreman ekonomikoa sustatzea. Cluster hurbilketa duten proiektuek aukera ematen dute etorkizuneko estrategiak eztabaidatu eta adosteko, eta hobetzeko ekintzak definitzeko, enpresa mailan nahiz Nafarroa mailan, definitutako estrategiekiko koherenteak diren enpresak dauden eskualdeetan. 

IKT sektorearen clusterraren lan-ildo horretan, 4 lantalde lehenetsi eta abian jarri ziren:
· 1. taldea: “Produktu berekia” duten enpresak – aplikazioak 

· 2. taldea: “Zerbitzu” enpresak – integratzaileak eta neurrira egindako produktuak 
· 3. taldea: Kontratu handiak: identifikazioa eta lorpena
· 4. taldea: I + G proiektuak balioestea eta merkaturatzea, erakunde teknologikoen IKTn
Zenbait bilera egin zen talde bakoitzean, beharrak baloratzeko eta abian jarri beharreko ekintzak definitzeko. Azkenik, 18 ekintza atera ziren guztira, sortu zituen taldea alde batera utzita. Ekintza horiek 7 erronkatan sartzen dira. Ekintzak publikoaren aurrean aurkeztu ostean, horietariko batzuk abian jarri dira. Hori guztia “clusterticnavarra.es” blogean dago zentralizatua, eta bertan jasotzen dira ekintza plan honen aurrerapen guztiak.
Ekintzak abian jartzen zirela zaintzeko, jarraipenerako batzorde bat eratu zen. Batzorde horretan ondokoak daude: Atana Elkartea, talde bakoitzeko ordezkari bat, administrazioa, Anain eta Cein.

Nafarroako Gobernuaren eskumenen antolaketa berriarekin, Gobernua 2007ko udan eratu zenetik, Berrikuntza, Enpresa eta Enplegu Departamentuak bere gain hartu zituen informazioaren gizartea sustatzeko eskumenak, bere Berrikuntzaren eta Informazio Gizartearen Zerbitzuan.

Horri esker, ahaleginak batu dira eta era koordinatuago batean bultzatu da IKT sektorearen eta bere clusterraren sustapena, Nafarroan III. Plan Teknologikoa abian jartzearekin batera. Alderdi horretan dihardugu gaur egun ANAIN eta CEINekin elkarlanean.

3 .etik 6.era. Lau galdera horiei emandako erantzuna ikus daiteke I. eranskinean, jarduera ezberdinen betetze-maila jasotzen duen atalean.
I. ERANSKINA
IKT sektorearen plan estrategikoa eta azterlana
	Neurriak
	Egungo egoera 

	1.  IKT sektorea dinamizatzeko plana
	

	1.1. ekintza. Clusterra formalizatzeko jarduketak egitea.
	

	1.1.1. neurria. IKT sektorearen garapenean sartuta dauden sektore guztiei deialdia egitea eta azalpenak ematea.
	(
	Lan hori 2006an egin zen, 4 lantaldeak eratu zirenean, eta IKT clusterrean dago azaldua.

	1.1.2. Nafarroako Foru Komunitateko IKT sektoreko Cluster Elkartea eratzea.
	(
	

	1.1.3. neurria. Ardurak esleitzea eta Clusterraren Batzar Nagusia egitea.
	(
	

	1.2. ekintza. Nafarroako IKT Clusterra abiarazteko jarduketak.

	1.2.1. neurria. Clusterra koordinatzea eta interes-taldeak sortzea.
	(
	2006an egin zen.

	1.2.2. neurria. Zaintza Teknologikoko Sistema eratzea.
	(
	E-intelligence aholkularitzaren bidez, zaintzarako plataforma bat prestatu da Nafarroako teknologia zentro guztientzat, bai eta ATANA, CES eta CEIN S.A.rentzat ere, programa paralelo baten bidez.

	2. Eskaintza profesionalizatzeko plana

	2.1. ekintza. Profil profesional berriak hautematea.

	2.1.1. neurria. Profil profesionalen behatokia.
	(
	ATANAk lanean dihardu unibertsitatearekin eta zentro profesionalekin, ikasgai eta ikasketa profesionalak sartzeko, ondoko xedearekin: baliabide-falta konpontzea epe ertainera edo luzera.

	2.2. ekintza. Prestakuntza-programak taxutzea eta ematea.
	

	2.2.1. neurria. Baliabideak eta eskumenak esleitzea eta prestakuntza-programak taxutzea.
	(
	ATANAk eta SNEk Prestakuntza Plan bat egin dute, ikastaro zehatzetarakoa.

	2.2.2. neurria. Profil profesionalak sartzea entitate eskudunen prestakuntza-programetan.
	(
	Bikaintasun zentroak oso ikastaro espezializatuak ari dira egiten Microsoft eta SUNi buruz, xedetzat ziurtagiri ofizialak dituztenak.

	3. Bikaintasun plana

	3.1. ekintza. Nafarroako IKT sektorearen irudia hobetzea.

	3.1.1. neurria. Plan estrategikoak eta kudeaketa planak prestatzeko laguntza ematea.
	(
	2006an eta 2007an prestakuntza ikastaroak egin dira Estrategiak enpresan duen garrantziari buruz, eta lehiakortasun-arduradunek laguntza eman diete beren plan estrategikoak egiteko beharra zuten enpresei.

	3.1.2. neurria. Berrikuntzaren azterketa banakatuak.
	(
	Sektoreko enpresetan berrikuntza sustatzeko, aurten sentsibilizazio jardunaldiak eginen ditu CEIN S.A. enpresak ATANArekin batera.

	3.1.3. neurria. IKT sektoreko enpresentzako kalitate araudien ziurtagiria.
	(
	ATANAk nazio-mailako AETIC elkartearekin dihardu CMMI ziurtagirien alorrean. 2007an, onetsi zen CMMI ziurtagiriei babesa ematea lehiakortasunaren bidez.

	3.1.4. neurria. Marketineko jardueretara joateko eta egiteko laguntza ematea (azokak, batzarrak, hitzaldiak eta abar).
	(
	Nazioarteratze plana, ATANA-Ganbera


	4. IKT sektoreari teknologia transferitzeko plana

	4.1. ekintza. Sektoreko beste eragile eta enpresa batzuekin lankidetzan aritzea.

	4.1.1. neurria. Lantaldeak eratzea IKT sektoreko entitateen eta Nafarroako produkzio sektoreetako elkarte eta enpresen artean.
	(
	EUROINNOVA NAFARROA programaren barnean, Innovatic jarduera prestatu da; bere xedea da lankidetza sustatzea IKT sektorearen eta nanoteknologien, energia berriztagarrien eta bioteknologien sektoreen artean. 11 proiektu atera dira eta aurten garatuko dira.

	4.1.2. neurria. Teknologia zentroen eta IKT enpresen arteko lankidetza garatzea.
	(
	Innovatic-en proiektu batzuetan teknologia zentroak ere parte hartzen ari dira.

	4.2. ekintza. Goi teknologiako enpresetan bideragarritasun planak eta plan estrategikoak garatzeko laguntza ematea.

	4.2.1. neurria. Sentsibilizazio jarduerak prestatzea indarra hartzen ari diren sektoreetan diharduten ikerketa taldeentzat.
	(
	Oinarri teknologikoko enpresa berritzaileak (EIBT): xedea da laguntza ematea Foru Komunitatean izaera berritzailearekin eta oinarri teknologikoarekin sortzen diren enpresa guztiei. Sare bat eratu da unibertsitateetan eta teknologia zentroetan diharduten eragile guztiekin, oinarri teknologikoko enpresa berritzaileen proiektu guztiak hautemateko eta zabaltzeko.

	4.2.2. neurria. Goi teknologiako enpresetan bideragarritasun planak eta plan estrategikoak garatzeko laguntza ematea.
	(
	

	4.3. ekintza. Indarra hartzen ari diren sektoreei laguntzea.

	4.3.1. neurria. Goi teknologiako proiektuei laguntza emateko funts publiko bat sortzea.
	(
	Start up (Cein), Sodena, NGA

	4.2.2. neurria. Indarra hartzen ari diren sektoreei laguntza ematea leku fisikoari dagokionez. 
	(
	2007an IKT haztegi bat inauguratu zen CEINen, IKT sektoreko enpresa berritzaileak bertan koka zitezen, eta haien garapenerako babes handiagoa eta aholkularitza emateko.

	4.3.3. neurria. Administraziotik lehentasuna ematea indarra hartzen ari diren sektoreei.
	(
	Sodena

	5. Enpresetan informazioaren eta komunikazioaren teknologien erabilera sustatzeko plana 

	5.1. ekintza. Teknologiaren erabilera sustatzea enpresen artean.  

	5.1.1. neurria. Sustapen eta sentsibilizazio neurriak prestatzea informazioaren eta komunikazioaren teknologien erabilerari buruz.
	(
	NavarraenTIC (hedapena)

	5.1.2. neurria. Prestakuntza eta sentsibilizazio plana, IKT proiektuei ekiteko moduari buruz.
	(
	NavarraenTIC (prestakuntza)

	5.1.3. neurria. Laguntzak emateko programa, sektore zehatzetan enpresen arteko proiektuak babesteko.
	(
	NavarraenTIC (sektoriala)

	5.1.4. neurria. Laguntza finantzarioa ematea aholkularitza kontratatzeko eta enpresa txiki eta ertainetan informazioaren eta komunikazioaren teknologiak ezartzeko.
	(
	Enpresa txiki eta ertainei eta mikroenpresa txiki eta ertainei laguntzea.

	5.2. ekintza. Pizgarriak ematea informazioaren eta komunikazioaren teknologiak garatzeko ekimen berritzaileei. 
	

	5.2.1. neurria. Sari bat sortzea IKT alorreko enpresa ekimenik onenarentzat.
	(
	Web@ctiva


	5.3. ekintza. IKT sektoreko tresna zehatzen erabilera eta garapena sustatzea. 

	5.3.1. neurria. IKT sektoreko tresna zehatzak erakusteko proba pilotuak egitea.
	(
	NavarraenTIC (lantegi erakusleak) 

	6. Komunikazio plana

	6.1. ekintza. IKT eskaintzaren plan estrategikoa hedatzea. 

	6.1.1. neurria. Hedapenerako prozedurak eta tresnak definitzea eta prestatzea.
	(
	Egiteke.

	6.1.2. neurria. Hedapena prentsaren bidez.
	
	

	6.1.3. neurria. Aurkezpen ekitaldiak.
	
	

	6.2. ekintza. Informatzeko eta hedatzeko jarduketa etengabeak egitea. 

	6.2.1. neurria. Plan estrategikoaren/IKT Clusterraren web orria.
	(
	WEB ataria definitzeko fasean

	6.2.2. neurria. Telefonoz informatzeko linea bat aktibatzea.
	(
	NavarraenTIC (telefonoz aholkua emateko zerbitzua)

	6.2.3. neurria. Informazio aldizkaria (paperean eta digitala)
	(
	Definitzeke.

	6.3. ekintza. Kanpaina bat egitea Nafarroako IKT sektorearen irudia eta marka sortzeko. 

	6.3.1. neurria. Nafarroako IKT sektorearen marka diseinatzea.
	(
	Definitzeke.

	6.3.2. neurria. IKT sektorearen produktuen eta zerbitzuen katalogoa (web plataforman).
	(
	Definitzeke.

	
	
	


( Egin diren edo egiten ari diren jarduerak.

( Egiteke edo definitzeke dauden jarduerak.

Iruñean, 2008ko apirilaren 24an

Berrikuntza, Enpresa eta Enplegu kontseilaria: José María Roig Aldasoro







